
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
門族，見棄於士類。雖然薄有才調，自稱能文，又能機警而敏捷，胆大而氣豪，不怕天，不怕地。以此妄物，常謂天下萬事，都在渠之掌握云。則儕類視以駭惡，无不冷笑。

翰林數年，長處禁中，英廟頗愛之，至呼以我孫。且東宮則年紀相敵，而狀貌媚娬，適丁時運生亂之會，東宮一見大悅，眷遇無間。

初則么漢生出奸計，外以直諫，而實則悅好之說。故呈於蠱惑之後，无所不至。盖世孫於春宮，每日引接，但是師傅、賓客與官僚，而所與討論，即講學而已，其外朝廷事與閭巷事，誰敢發言而入聞哉？東宮常謂鬱鬱无味矣。一自國榮入来後，外間事无事不奏，无言不傳，東宮以爲新奇爽異。之前此宮官之略有際遇者，漸次踈遠。而國

